
5. La prosodie

Paolo Roseano

Lis carateristichis suprasegmentals o prosodichis di une lenghe a son chés che a van plui
inla dai singui fonemis vocalics o consonantics. Par solit, la prosodie e descrif cuistions come
I’acent, la intonazion, la durade e il ritmi. Ta chest cjapitul, si tratin 1 aspiets de prosodie che a
son plui impuartants pe gramatiche dal furlan: I’acent (§ 5.1.) e la intonazion (§ 5.2).

5.1. L’acent

In lenghistiche la peraule acent e a plui di un significat. Di fat, e pues indica almancul
tré robis diferents:

1. Fonologjicamentri, 1’acent al & la propietit che e a ché silabe che e je plui
prominent o impuartant di chés altris silabis de stesse peraule. La silabe che e a cheste
propietat si clame toniche, e chés che no le an si clamin atonis.

2. Foneticamentri, ’acent al & un insiemi di carateristichis acustichis che e a une
silabe toniche e che le diferenziin des silabis atonis. Come che si viodara plui indenant,
chestis carateristichis a an ce fa cun parametris acustics come la frecuence fondamental,
la intensitat, la durade e il timbr1 vocalic.

3. Ortograficamentri, un acent al € un segn grafic che si met suntune vocal par indica
che e je toniche. Ta chest cjapitul no si presentin lis normis di acentazion ortografiche,
che a son za descritis in altris publicazions (ARLeF, 2017; Roseano e Madriz, 2017,
2018).

5.1.1. L'acent fonologjic

Par furlan a esistin peraulis cun acent fonologjic (peraulis tonichis) e peraulis cence
acent fonologjic (peraulis atonis). Lis peraulis atonis a son chés che a fasin part di chestis
categoriis:

1. Articui determinatifs (i/, I, la, i, lis, lu, ju).

2. Articui indeterminatifs (un).

3. Preposizions propriis semplicis (di, a, in, inta, cun, su, par, tra) ¢ articoladis (dal,
al, tal, cul, etc.).

Pronons sogjet clitics (o, tu, al, e, a).

Pronons ogjet clitics semplig¢s (mi, ti, i, etc.) e componiits (mal, tal, jal, etc.).
Pronons riflessifs clitics sempligs (mi, ti, si, etc.) e componits (mal, tal, sal, etc.).

I pronons relatifs che e cu.

1l pronon indi.

Lis coniunzions e, o, ma, che, se.

O XN e

Ta chés altris peraulis, ven a stai chés che a an un acent fonologjic, la posizion dal acent
¢ je libare, che al vil di che e je definde a nivel lessical e no si pues previodi su la fonde di
altris carateristichis fonologjichis de paraule. Par esempli, tal furlan central la diference di
acent tra la perale curtfis e la peraule curtis no je condizionade di nissun altri fator fonologjic.
La posizion dal acent e je ancje distintive, tal sens che e pues jessi la uniche diference tra dos

peraulis. Par esempli, la posizion dal acent e je la uniche diference tra la peruale cjacare
/'cakare/ tal sens di ‘discors di pocje impuartance’ e la peruale cjacare /ca’kare/ come 2ps dal
imperatif dal verb cjacara.

Normalmentri [’acent al pues jessi suntune des ultimis cuatri silabis di une peraule. Lis
peraulis che a an 1’acent su la ultime silabe (come cumo o passd) si clamin ossitonis, chés che
lu an su la penultime silabe (come cjarte o mari) si clamin parossitonis, chés che lu an su la
tiergultime silabe (come femine o cotule) si clamin proparossitonis. Lis peraulis cul acent su la
cuartultime silabe, che si clamin proproparossitonis, a son une vore pocjis ¢ normalmentri a
son il risultdt di vé zontat pronons enclitics a une forme verbal (come cjalantnusindi). La
frecuence des diviersis posizions acentuals e je ripuartade te tabele 5.1 (adatade di Finco,
2006, p. 73).

Frecuence
Peraulis atonis 2,538%
Peraulis ossitonis 54,445%
Peraulis parossitonis 39,371%
Peraulis proparossitonis 3,644%
Peraulis proproparossitonis 0,002%

Tab. 5.1. Frecuence di aparizion des peraulis cu lis diviersis posizions acentudls.

Cundut che la posizion dal acent e je libare, a son dos limitazions:

1. Tal furlan central, 1 verps patrimoniai a puedin vé [’acent nome su la ultime silabe o
su la penultime (cence conta i pronons enclitics). Par esempli, in furlan central la
1ps dal indicatif presint dal verp brunduld e je o brunduli [o brun'duli]. In diviersis
varietats cjargnelis, invezit, I’acent dai verps patrimoniai al pues jessi ancje su la
tiergultime silabe di un verb. Par esempli, tal furlan dal Cjanal di Guart la Ips dal
indicatif presint dal stes verp e je i brunduli [1 'brunduli].! In dutis lis varietats di
furlan, comprendude ché central, i verps no patrimoniai cjolts ad imprest dal talian
tai ultins agns a puedin vé [’acent su la tier¢ultime silabe; par esempli, tal furlan
central la forme o relefoni e ven pronunciade tant [o tele'foni] che, plui dispes, [o
te'lefoni].

2. Une peraule e pues vé I’acent su la tiergultime silabe nome se la penultime silabe e
je vierte.” Par esempli, la peraule femine e a I’acent su la tierqultime silabe, ma no
esistin peraulis cul acent su la tier¢ultime silabe e cu la penultime silabe sierade
(come, par esempli, *feminte). Cheste regule no val se la peraule e je une vos verbal
cun pronons enclitics: par esempli, la forme verbal bevindi ['be.vin.di] e a I’acent su
la tiercultime silabe e la penultime silabe e je sierade.

! Chest al viil di ancje che, teoricamentri, ta chestis varietits a son pussibilis formis cul acent su la cuintultime
silabe, come [ 'rodulinuzas], formade cu la 2ps dal imperatif dal verp {rodol-'a:} e doi pronons clitics {nuz-as}.

2 Come che si sclaris tal cjapitul 4, une silabe e je vierte cuant che, dopo de vocil o dal ditonc che a fasin di nucli,
no je nissune consonant. Par esempli, te peraule cjase la silabe cja- e je vierte, ma te peraule cjante la silabe
cjan- e je sierade.

Come regule gjeneral, intune peraule fonologjiche® al pues jessi dome un acent. Chest al
vil di che cuant che la morfologjie e forme peraulis par flession o par derivazion doprant plui
di un morfeme tonic, te peraule fonologjiche che e salte fiir al reste dome un acent. Come prin
esempli, o podin cjala il procés di flession verbal che al puarte aec formazion des voés
rizoatonis (come o mangjin) e rizotonichis (come a mangjin) dai verps.* Chestis vds verbals si
formin a parti de lidris toniche { manj-}. Par forma la 3pp dal indicatif presint @ mangjin, si a
di zonta 1l sufis aton {-in}. Il risultat morfologjic di chest proces al € { 'manj-in}, la che al &
dome un acent lessicél. Stant che al € dome un acent, nol € nissun probleme par stabili che la
forme fonologjiche derivade e je /'manjin/, cul acent su la prime silabe. Se, invezit, si viil
forma la 1pp mangjin, ae lidris toniche { 'manj-} si a di zontai il sufis tonic {-'in}. Il risultat
morfologjic al ¢ la forme {'manj-'in}, cun doi acents lessicai. Dut cas, te rapresentazion
fonologjiche /man'jin/ al reste dome un acent: chel plui a man drete. La stesse robe e sucét cui
proces morfologjics di derivazion. Par esempli, 1 diminutifs si formin cul sufis {-'ut}, che al &
tonic. Se si forme un diminutif su la base de lidris { brut-}, il risultat fonologjic de forme
morfologjiche {'brut-'ut } al e /bru'tut/, ven a stai che si conserve nome 1’acent plui a man
drete. La stesse robe e sucét ancje se un proces di derivazion al cjape dentri plui di doi
morfemis tonics. Par esempli, la peraule centralizd si forme cjapant come base la lidris
toniche {'tfentr-}, 1a che si zonte il sufis agjetivadér tonic {-'a:l} e po il sufis verbalizadér
tonic {-'idz} e la desinence toniche dai infinits de prime coniugazion {-'a:}. A nivel
morfologjic, il risultat al & {'tfentr-'a:l-'idz-'a:}, cun cuatri acents lessicdi, ma a nivel
fonologjic si manten dome 1’acent che al & plui a man drete: /tfentrali'dza:/. Si & di nota ancje
che la peraule /tfentrali'dza:/ e presente dos diferencis segmentals cui morfemis che le formin:
la vocal /e/ de lidris centr- si siere cuant che e devente atone, e la vocal lungje /a:/ dal sufis -d/
e devente curte cuant che e devente atone. Chescj doi proces a fasin capi che in ducj 1 doi
chescj cas la deacentuazion e je complete.

5.1.2. ’acent fonetic

Cuant che e ven pronunciade, une silabe che e a un acent fonologjic e pues vé
carateristichis acustichis che le metin in evidence a pet des silabis atonis che e a dongje.
L’insiemi di chestis carateristichis acustichis al forme 1’acent fonetic.

Tra lis carateristichis acustichis di cheste fate la plui evidente e je la presince di
moviments de frecuence fondamental (o, in altris peraulis, de melodie de frase) in
corispondince cu la silabe toniche. Plui indenant (v. § 5.2.2) o spiegarin plui in detai in ce che
a consistin. Une seconde carateristiche acustiche des silabis tonichis e je che lis vocals
tonichis a durin plui che no chés atonis. In gjenar, une vocal toniche fonologjicamentri curte ¢
je cirche 1/3 plui lungje di une vocal atone (Finco 2007, p. 51, 53; Roseano, 2012, p. 108).
Nol somee, invezit, che lis vocals tonichis a sedin plui intensis (ven a stai cun plui energjie o,
in tiermins mancul tecnics, cun plui volum) che no chés atonis (Roseano, 2012, pp. 92-93). In
merit ae centralizazion des vocals atonis, no si a a disposizion nancje dats complets su lis
diferencis dai valors des formants tra vocals tonichis e atonis.

3 Une peraule fonologjiche (o peraule prosodiche) e je I’insiemi di une peraule lessicil toniche e dai elements
clitics che si poin su di jé. Par esempli, la secuence /a cjase e je une peraule fonologjiche formade di une peraule
toniche (cjase) e di un element enclitic (/a).

* Si ricuarde une forme verbal rizotoniche e je une forme che e a I’acent tonic su la lidris; une forme rizoatone e
a ["acent fiir de lidis (par furlan, concretamentri, lu a dopo de lidris). Par esempli, tal indicatif presint declaratif
dal verb cjantd, la prime persone singolar (o cjant-i) e je rizotoniche parcé che e a ’acent tonic su la lidris (cjant-
), pero la prime persone plural (o cjani-in) e je rizoatone parcé che e a ’acent tonic su la desinence (-in).

5.2. Laintonazion

La intonazion ¢ je la melodie di une frase. Dal pont di viste articolatori, la intonazion e
je il risultat dai cambiaments di velocitat di vibrazion des cuardis vocals: cuant che lis cuardis
vocals a vibrin biel planc, a produsin un sun bas; cuant che a vibrin sveltis, a produsin un sun
alt. Dal pont di viste percetif, la intonazion e je propit la sensazion uditive che si a cuant che si
percepissin diferencis tra suns alts e bas dentri di une frase. Dal pont di viste acustic, la
intonazion e corispuint ae frecuence fondamental o FO, che e je la velocitat di vibrazion plui
basse des moleculis dal mie¢ che al trasmet il sun (che normalmenti al € 1’aiar). La intonazion
e a cuatri funzions lenghistichis principals:

1. Segna la posizion de silabe toniche.

2. Segna i limits des unitats prosodichis di nivel plui alt.
3. Segna la focalizazion di un element de frase.

4. Trasmeti informazion pragmatiche.

Cun di plui, la intonazion e trasmet ancje informazions di nature no gramatical, tal sens
che e pues fa capi, par esempli, il stat emotif di une persone, la s6 divignince gjeografiche,
etc. Lis funzions no gramaticals de intonazion no son rilevants par chest cjapitul.

La intonazion, di ce che si sa (Roseano, 2012; Roseano et al., 2015), ¢ je une part de
fonologjie de marilenghe che no presente trope variazion dialetal: lis diviersis varietats dal
furlan a condividin lis stessis carateristichis intonativis di fonde.

Prime di scomengé a descrivi la intonazion dal furlan, si a di presenta un dai miegs che
si dopraran par ilustra lis ideis che a jentrin in zlic. Tes prossimis pagjinis, o doprarin tré sortis
di rapresentazions grafichis de intonazion:

1. In cualchi cas o presentarin la curve real di FO (come te figure 5.1). La curve real di
FO, che ¢ je la rapresentazion plui fedél de intonazion, e je formade di un numar
infinit di ponts. Cheste curve si le pues otigni doprant programs di analisi fonetiche
come Praat (Boersma e Weenink, 2021).

2. In cualchi altri cas o doprarin une rapresentazion stilizade de curve di FO (come te
figure 5.2). Tes rapresentazions stilizadis, ogni retangul al rapresente une silabe (i
retangui blancs a rapresentin silabis atonis, 1 retangui gris a rapresentin lis silabis
tonichis, e 1 retangui celescj a rapresentin lis silabis atonis che a son dopo de ultime
silabe toniche di une frase). La linie blu sore dai retangui e rapresente 1 moviments
di FO. Ancje ta chestis rapresentazions stilizadis, la linie di FO e je formade di un
numar infinit di ponts.

3. Altri voltis, invecit, o ridusarin la rapresentazion di FO dome ai ponts la che la linie
zigzagade e cambie direzion (come te figure 5.3).

Chestis tré formis di rapresentazion a corispuindin a tré nivei di analisi de intonazion. La
curve real di FO (figure 5.1) e costituis il nivel di analisi fonetiche strete. La curve
semplificade (figure 5.2) e corispuint ae analisi fonetiche largje. La rapresentazion par ponts
(figure 5.3) e corispuint ae analisi fonologjiche. Par capi cemit che si passe de prime forme di
rapresentazion ae ultime forme di rapresentazion si a di vé claris lis fondis teorichis de analisi
de intonazion (v. § 5.2.1).

Fig. 5.1. Spetrogram, curve Fig. 5.2. Curve di FO Fig. 5.3. Rapresentazion par
di FO (in blu) e trascrizion stilizade (in blu) de peraule ponts (in blu) de linie
fonetiche de peraule “lami” “lami” pronunciade come | intonative de peraule “lami”
pronunciade come une une domande. pronunciade come une
domande. domande.

5.2.1. Fondis teorichis: il model metric-autosegmental

La descrizion de intonazion dal furlan che si presente ta chest cjapitul e va datr dal
model metric-autosegmental (Goldsmith, 1979; Pierrehumbert, 1980; Gussenhoven, 2004;
Ladd, 2008), che e je la teorie fonologjiche plui doprade ta chest setér. Daiir dal model
metric-autosegmental, par spiega la intonazion di une frase a coventin doi elements: une
struture metriche e un insiemi di autosegments.

La struture metriche (Selkirk, 1984; Nespor e Vogel, 1986) e je une maniere di
rapresenta 1 components di une frase e cualis che a son lis silabis promients. La struture
metriche di une frase si le pues rapresenta cuntun arbul metric, 1a che si viodin 1 diviers nivei
jerarchics dai components de struture: il nivel plui alt al € chel de frase intonative (o IP, dal
inglés intonational phrase), che e cjape dentri dute une frase che si percepis come finide e
concludude. Une /P e a dentri une o plui di une frase intermedie (o ip, dal inglés intermediate
phrase), che e rapresente un bloc intonatif plui pigul che si pues separa claramentri. Une frase
intermedie e je formade di peraulis prosodichis (rapresentadis cul simbul ®), ¢ ogni peraule
prosodiche e cjape dentri une peraule fonologjiche toniche cui siei elements clitics (se a 'nd
a). Ogni peraule prosodiche e je formade di silabis, che a puedin jessi atonis () o tonichis
(‘o). Ogni silabe, po, e cjape dentri une more (p) o plui di une’. Te figure 5.4 si viot I’arbul
metric di une frase che e consist inte enumerazion dai nons di tré personis di borcs e pais
diferents: Mine di Buie, Line di Vigne, Rine di V'ile. La struture prosodiche di une frase e je
rilevant pe intonazion par vie che e definis la che si puedin cjata i ponts impuartants de curve
intonative (come un valér minim, un valor massim, etc.). Come che o viodarin in detai poc
plui indenant, 1 ponts impuartants di une curve no si cjatin in cualsisei posizion, ma a son in
corispondence di tré sortis di elements de struture metriche: lis silabis tonichis (tal esempli de
figure 5.4, Mi- di Mine, Bu- di Buie, Li- di Line, Vi- di Vigne, Ri- di Rine ¢ Vi- di Iile), la
silabe final di une ip che no je la ultime de frase (tal esempli, -ie e je la ultima silabe de ip

3 O ricuardin che une more () e je une unitét di misure dal pés silabic. Lis consonants dal atac silabic no proietin
moris. Il nucli de silabe al proiete une more se la vocal e je curte, dos moris se la vocal e je lungje o se al & un
ditonc. La code consonantiche e proiete une more.

Mine di Buie e -gne e je la silabe final de ip Line di Tigne) e la silabe final di une /P (tal
esempli, -le di I'ile).

Fig. 5.4. Arbul metric de frase “Mine di Buie, Line di Vigne, Rine di 'ile”.

Il secont element che al covente par spiegd la intonazion in tiermins metrics
autosegmentdi a son 1 autosegments, che a son 1 tons che a formin la melodie. Si clamin
autosegments parceé che a son autonoms dal nivel segmentdl (Arvaniti, 2022). Cheste
autonomie e vil di che une silabe no a simpri il stes ton, ma e pues jessi realizade cun tons
diferents. Par esempli, se o domandin Dula mi vevistu dit che al lavore?, la silabe -vo- di
lavore si pronuncie cuntun ton bas. Invezit, se 1 din a une persone 1’ordin Lavore!/, la stesse
silabe -vo- si pronuncie alte. Si pues imagjina in tiermins gjeometrics la indipendence tra il
nivel segmental e chel suprasegmental come se a fossin doi plans gjeometric paraléi: suntun a
son 1 segments e su chel altri a son 1 suprasegments. Ancje se a son indipendents, il nivel tonal
e 1l nivel segmental a an di jessi colegats, tal sens che un suprasegment tonal al a di jessi
realizat suntun segment. Chest colegament tra il nivel suprasegmentéal e chel segmental si
clame associazion, che e je une idee che si disvilupe plui indenant ta chest cjapitul.

I tons si puedin classifica su la fonde di plusors criteris: il 16r nivel, la 16r composizion,
la 16r posizion e la 16r alineazion.

In merit al nivel, pal plui i tons a son di doi nivei fonologjics: un nivel alt (che si indiche
cu la letare H, dal inglés high), e un nivel bas (che si segne cu la letare L, dal inglés /ow). Cun
di plui, tal cas dal furlan e di ciertis altris lenghis romanzis, a esistin — ma si doprin mancul
dispés — ancje un ton di nivel extra-alt (che si indiche cun jH) e un ton di nivel mezan (che si
rapresente cun !'H). Chescj cuatri nivei tonai a son discrets; al vil di che a son categoriis
fonologjichis separadis e no continuis: jenfri un nivel e chel altri nol & nissun nivel fonologjic
intermedi. Par esempli, jenfri il nivel alt (H) e il nivel mezan (!H), nol € nissun altri nivel
fonologjic.

Cun rivuart ac composizion, 1 autosegments tonai dal furlan a puedin jessi monotonai
(val a di che a an dentri, par esempli, dome un ton alt H o un ton bas L) o bitonai, ven a stai
che a son formats di doi tons diferents, cul risultat che la melodie de frase ta chel pont e je
assendent (come tal cas di un autosegment tonal assendent sicu L+H) o dissendent (come tal

Version: 15/09/2025



AGJENZIE
REGJONAL
PE LENGHE
FURLANE

5. La prosodie AREF

cas di un autosegment tonal dissendent sicu H+L). Ogni ton — sedi chei dai autosegments
monotonai che chei dai autosegments bitonai — si clame ancje bersai tonal (o, par inglés, fonal
target), tal sens che al € un pont la che la curve di FO e viil riva. Te figure 5.3 chi sore, 1 ponts
blls a rapresentin propit i bersais tonai. Il percors de curve di FO tra un bersai tonal e il bersai
che al ven dopo al corispuint — su par ju — ae linie plui curte o articolatoriamentri plui facile
par la di un pont in chel altri, come o vin viodit tes figuris 5.1 e 5.2. Dal pont di viste
fonologjic, 1 elements impuartants di une curve intonative a son dome 1 ponts che a
corispuindin ai bersai tonals, e la linie che ju unis e je il risultat di un proces fonetic che si
clame interpolazion (che al vil di propit uni 1 ponts o bersais tonai cuntune curve continue di
valors di FO). Il procés di interpolazion al & chel che al spieghe cemit che une secuence di
tons fonologjics cun valors discrets si trasforme intune curve fonetiche di FO con valors
continuis.

Cun rivuart ae posizion, 1 tons dal furlan a son di tré sortis (che si descrivaran in
maniere plui complete tal § X 5.2.2):

1. 1tons che a son associats cu lis silabis tonichis si clamin acents tonai. Specificamentri,
in tiermins fonologjics, si dis che 1 acents tonadi a an une associazion primarie cu la
silabe toniche. Dentri di un acent tonal bitonal un dai doi tons che lu formin al ven
percepit come plui impuartant che no chel altri (e par solit al € chel che si realize
dentri de vocal de silabe toniche). Il ton plui impuartant dai acents bitonai si segne
cuntun asterisc. Par esempli, tal acent bitonal H+L* il ton plui impuartant al ¢ L*, ma
tal acent bitonal H*+L il ton plui impuartant al € H*. Tai acents monotonai, stant che
al ¢ dome un ton, al € clar che chel ton li al € il plui impuartant e si lu segne cuntun
asterisc (par esempli, la rapresentazion dal acent monotonal bas e je L*).

2. 1 tons che a segnin la fin di une IP si clamin tons di frontiere final.® In tiermins
fonologjics, si dis che 1 tons di frontiere final a an une associazion primarie cu la /P.
Ancje chescj autosegments a puedin jessi monotonai o, plui di rar, bitonai. Dut cas, a
diference di ce che al sucét cui acents tonai, cuant che 1 tons di frontiere a son bitonai
no si pues di che un dai doi elements al sedi plui impuartant percetivamentri. Par
convenzion, i tons di forntiere final si segnin cuntun simbul % a la fin (par esempli,
L% al ¢ un ton di frontiere final bas ¢ HL% al ¢ un ton di frontiere final dissendent).

3. 1 tons che a segnin la fin di une ip (fiir che la ultime ip di une IP) si clamin tons di
frontiere intermedie. Par convenzion, si ju segne cuntun - (par esempli, H- al € un ton
di frontiere intermedie alt). In tiermins fonologjics, si dis che 1 tons di frontiere
intermedie a an une associazion primarie cu la ip.

La associazion primarie di un ton e dis dome cun ce component/nivel de struture
metriche che al a ce fa un ton. La associazion secondarie di un ton, invezit, e specifiche la so6
posizion esate. O podin di che la associazion secondarie di ogni ton che al forme un
autosegment tonal ¢ je une proprietat fonologjiche che e dis in ce pont concret de struture
metriche (e, duncje, su ce segment) che al a di realizasi il ton; in cualchi cas, la associazion
scondarie e specifiche fintremai in ce posizion precise dentri dal segment che al a di realizasi
un ton. La associazion secondarie dai tons di frontiere e je cul margjin diestri dal ultin
segment de ip o de IP. Chest al viil di che un ton di frontiere final, in condizions ideils, si
realize foneticamentri a la fin dal ultin segment de ip o de IP. Tal cas dai acents tonai, la
associazion secondarie e je plui variabile e si le descrif, acent par acent, tes tabelis de sezion §
5.2.2. Te figure 5.5 (v. Ladd, 2008, p. 177) si rapresente graficamentri la diference tra la
associazion primarie ¢ secondarie dal acent tonal L+H* par furlan. Si viét che [’acent tonal tal

6 In altris lenghis a son pussibii ancje tons di frontiere inizial, pero par furlan no son stits documentats.

so insiemi (rapresentat cu la letare o) al a une associazion primarie cu la silabe toniche; dai
do1 tons che a formin ’acent, 1l ton bas L al € associat cul atac silabic, biel che 1l ton alt al &
associat cul margjin diestri de prime more dal nucli.

L H*

Fig. 5.5. Rapresentazion de associazion primarie (in ros) dal acent L+H* e des associazions
secondariis (in blu) dai tons che lu componin (‘o = silabe toniche, O = atac silabic, R = rime
silabiche, N = nucli silabic, C = code silabiche, u = more).

Su la fonde des premessis teorichis che si an presentat fin cumo, o podin di che dal pont
di viste fonologjic la intonazion di une frase e je une secuence di acents tonai e di tons di
frontiere che si associin cun determinadis posizions stabilidis te struture metriche
(basicamentri, lis silabis tonichis, lis silabis findls des ip no-finils, e la ultime silabe de IP).
Intune frase ben formade, al a di jessi almancul un acent tonal e un ton di frontiere final. La
figure 5.6 (v. Pierrechumbert, 2000, p. 22) e rapresente in maniere schematiche la part de
gramatiche intonative dal furlan che e costruis la secuence tonal di une frase: il prin cicli de
gramatiche al cree la secuence dai acents tonai (il cicli si ripet, in linie di principi, un numar di
voltis compagn al numar di silabis tonichis che a son te frase); il secont cicli, che al zonte ae
secuence un ton di frontiere intermedie, al ¢ opzional e si met in vore dome se inte /P ¢ je plui
di une ip (il cicli si ripet un numar di voltis compagn al numar di ip no finals che a son te
frase); il tierc cicli al & chel che al covente par fini la frase cuntun ton di frontiere final.

L+H*

2322222000

H%

HL%

LH%

Fig. 5.6. Rapresentazion schematiche de creazion de secuence fonologjiche di tons di une
frase.

Intune frase formade di plui di une peraule prosodiche, la ultime part de frase (ché che
e cjape dentri ’ultin acent tonal e il ton di frontiere final) si clame nucli intonatif, e dut il rest
si clame prenucli. La sume dal ultim acent tonal e dal ton di frontiere final si clame
configurazion nuclear. La configurazion nuclear e je, par solit, la part de frase che e conten lis
informazion pragmatichis plui impuartantis (v. § 5.2.6).

5.2.1.1. ll sisteme di trascrizion Fri_ToBI

De fin dal secul XX inca a son stits creats sistemis di trascrizion de intonazion che a
rifletin lis fondis teorichis dal model metric-autosegmental. Chescj sistemis a son cognossits
come sistemis ToBI (dal inglés Tones and Break Indices) ¢ il sisteme svilupat specificamentri
pal furlan si clame Fri_ToBI (Roseano et al., 2015). Par anota la intonazion di une frase cul
sisteme Fri ToBI si doprin i elements che si viodin te figure 5.7:

1. Prin di dut, e covente une rapresentazion de curve di F0, che tal cas de figure 5.5 e
je la linie blu sore dal spetrogram.

2. 1l secont element al ¢ une striche (par inglés tier) cu la secuence di autosegments
tonai o tons (par inglés, fones).

3. Sot de striche cui elements tonai, e je une trascrizion fonetiche largje par silabis.
4. Inmo plui sot e je une trascrizion ortografiche par peraulis.
5. La ultime striche e je ché che e a dentri 1 indics di separazion tra peraulis (par inglés,

break indices). Chescj indi¢s a son numars tra il 0 e 1l 4. Il 4 al corispuint ae fin di
une /P, il 3 ae fin di une ip e il numar 1 al indiche la fin di une ®. Il 0, che par
praticitat par solit no si lu scrif, al segne la fontiere tra un element clitic e la peraule
toniche’.

I elements di chest sisteme di anotazion a cirin di meti adun intune figure relativamenti
facile di interpreta ducj 1 elements indispensabii par interpreta la intonazion tal sisteme
metric-autosegmental: la prime striche e conten 1 autosegments tonai; la striche cu la
trascrizion fonetiche par silabis e la striche cui indi¢s di separazion, invezit, a cirin di da une

7 L’indic 2 al & un Gs plui complicét: si lu dopre cuant che cui che al trascrif nol rive a sielzi tra un indic di nivel
1 e un indig di nivel 2 (v. ancje Beckman et al. 2005).

idee de struture metriche. Cun di plui, la part alte de figure e ufris informazions su la
realizazion fonetiche de intonazion.

2322222000

FURLANE

200+

1504

FO (Hz)

1004

'vi vi no a ‘Je n

Vivino a Gijeri?

Fig. 5.7. Anotazion cul sisteme Fri_ToBI de domande “Vivino a Gjeri?”.

5.2.2. Repertori intonatif dal furlan

Il repertori di autosegments tonai dal furlan al € stit documentat in studis precedents
(Roseano et al., 2015; Roseano e Fernandez Planas, 2018; Martinez Celdran e Roseano, 2019;
Prieto e Roseano 2021; Roseano e Finco, 2021; Roseano e Rodriquez, 2022). Tes prossimis
pagjinis si spieghin prin i acents tonai (tabele 5.2) e po 1 tons di frontiere final (tabele 5.3). Pai
tons di frontiere intermedie, no lin insot cul discors ma si limitin a ricuarda che 1l plui tipic al
& H-, ancje se in posizion findl di ip a puedin compari ancje ducj chei altris tons che si cjatin
in posizion final di /P (come L-, etc.).

Tes dos tabelis chi sot a son tré colonis: te prime e je une rapresentazion grafiche
stilizade de curve di FO (simile a ché de figure 5.2); te seconde e je la etichete tonal che si
dopre tal sisteme Fri ToBI (v. § 5.2.1.1); te tierce si da une descrizion dal moviment tonal,
cirint di sintetiza sedi lis carateristichis fonologjichis gjenerals che lis formis plui impuartants
di variazion fonetiche.

L’acent tonal bas si realize foneticamentri come un

valor di FO bas te vocil toniche, cence diferencis
significativis cu la silabe pretoniche. Il bersai tonal
(par inglés fonal target) bas al ¢ par solit ae fin de
silabe toniche.

L*

L’acent tonal assendent intardat (in inglés late rising
L*+H pitch accent) si realize foneticamentri come un
aument di FO tra la silabe toniche (la che si cjate il
pont plui bas di FO) e ché postoniche (la che al ¢ il
pont plui alt).

L’acent tonal assendent anticipat (in inglés early

L+H*

rising pitch accent) si realize foneticamentri come un
aument rapit di FO dentri de silabe toniche. Il pont
plui bas al € normalmentri tal atac de silabe toniche, e
il pont plui alt al € par solit a la fin de prime more dal
nucli de silabe toniche.

L+;H*

L’acent tondl assendent extra-alt si realize
foneticamentri come un aument une vore rapit di FO
(dispés di plui di 10 semitons) dentri de silabe
toniche. Il pont plui bas al € normalmentri tal atac de
silabe toniche, e il pont plui alt al & par solit a la fin
de prime more dal nucli de silabe toniche.

B

H+L*

L’acent tonal dissendent anticipat (in inglés early
falling pitch accent) si realize foneticamentri come
une dissese di FO tra la silabe pretoniche e ché
toniche. Normalmentri il ton bas al € a la fin de vocal
toniche, e il ton alt al € o te silabe pretoniche o tal
atac de silabe toniche.

=

o

H*+L

L’acent tonal dissendent intardat (in inglés late
falling pitch accent) si realize foneticamentri come
une dissese di FO dentri de silabe toniche. Par solit il
pont alt al & tal mie¢ de toniche, e il pont bas al ¢ a la
fin de toniche o te postoniche.

Tab. 5.2. Repertori dai acents tondi dal furlan.

Rapresentazion
schematiche

Etichete

Descrizion

L%

Il ton di frontiere final bas si realize normalmentri
come un valor minim di FO ae fin di une frase. Ancje
se 1l ton fonologjicamentri al & bas, tes varietats
cjargnelis e ocidentals si pues realizd foneticamentri
come une lizere assese di FO. Tes varietats centrals e
orientéls, cheste assese e pues jessi ancje considerabil
(fintremai di 4 semitons).

H%

Il ton di frontiere final alt si realize normalmentri
come un valor alt di FO ae fin di une frase.

'H%

Il ton final miezan al ¢ stat documentat tai vocatifs (la
che la ultime silabe e je slungjade e si realize, apont,
cuntun ton miezan che al ¢ vualivul e sostigntt).

Il ton final dissendent al e stat documentat tai vocatifs
HL% e si realize come un valor alt di FO seguit di une

dissese fin a un pont minim.

Il ton final dissendent-assendent al ¢ caraterizat di
LH% une dissese di FO seguide di un aument.

Tab. 5.3. Repertori dai tons di frontiere findl dal furlan.

5.2.3. Funzion di segnalazion de prominence

Une des funzions de modulazion de FO e je ché di segna la posizion des silabis
prominents, val a di des silabis tonichis. Chest risultat si lu oten midiant dai acents tonai (v. §
5.2.2). Par esempli, te figure 5.8 si viot il sonogram di dés formis dal verp badd che a son
diferents dome pe posizion dal acent: la peraule proparossitone badino /'badino/ e la forme
parossitone badino /ba’dino/. Si pues nota che in ducj 1 doi 1 cas 1l pont plui alt de curve di FO
al e a la fin de vocal de silabe toniche (che e je ba- tal prin cas e -di- tal secont). In altris
peraulis, e je propit la associazion dal acent tonal che e fas la diference tra chestis dos
peraulis.

Cun di plui, te figure 5.8 si pues viodi ancje une altre carateristiche des silabis tonichis
che si a vit iniment tal § 5.1.2, ven a stai che lis vocals tonichis a son plui lungjis des vocals
atonis te stesse posizion (la /'a/ di badino e je plui lungje de /a/ di badino, e la /'\/ di badino e
je plui lungje che no la /i/ di badino).

i ] i
? . |
= 150 ; |
= | TR
2 / | L
I I
100+
T i ﬂ J'
[hii il il
L+jH* L%
1 1
‘ba di no ba “di no
Badino? Badino?
4 4
| 1

Fig. 5.8. Spetrogram, curve di FO (in blu) e anotazion prosodiche de peraule proparossitone
“Badino?” e de peraule parossitone “Badino?, dutis dés pronunciadis come domandis eco.

5.2.4. Funzion demarcative

La intonazion e covente ancje par segna 1 limits des unitats prosodichis di nivel plui alt,
ven a stdl de ip e de IP. Par furlan, la intonazion e segne cun tons di pueste (v. § 5.2.2) la
frontiere final di chescj elements, ma nol somee che si dopri la modulazion di FO par segna il
pont inizial di chescj costituents prosodics. Come che al ¢ normal ancje in altris lenghis, la fin

di une ip o di une /P e je caraterizade ancje dal slungjament fonetic dai suns de ultime silabe
(Roseano, 2012).

3322222000

Te figure 5.9 e je rapresentade e anotade la intonazion de stesse frase che si a doprat
come esempli di arbul prosodic (figure 5.4). Si pues viodi che a la fin des dds ip in posizion
no final (tant a di, Mine di Buie e Rine di Tile) al ¢ un ton di frontiere intermedie H- (che,
foneticamentri, al & plui alt che no il ton alt dai acents tonai assendents che a son te stesse
frase). A la fin de P, invezit, al é un ton di frontiere final bas L%.

ﬁ zz | 1|||ﬁ||i|i W.
¥ ;.

R
|

100+

L+IH" L* H- - L+IH* L* H- L+IH* I-[+IL" L%
[ 1 L L 1 . 1
‘mi : ne | di ‘bu je ’ y i ‘ ne | di vi ‘ ne ‘ i | ne di Vi le
Mine ‘ di ‘ Buie, ’ Line di ’ Vigne, ‘ Rine di ’ Vile. \
1I 3 1 3 l 7 4‘1

Fig. 5.9. Spetrogram, curve di FO (in blu) e anotazion prosodiche de enumerazion “Mine di
Buie, Line di Vigne, Rine di Tile”.

5.2.5. Funzion di focalizazion

In ciertis frasis une part de informazion e je plui impuartant, tal sens che e je gnove, o
ben che no je derivabil o che e je contrastive. Par esempli, se une persone 1 domande a une
altre “Ir séstu 1at a mangja gjambars a Maran?”, ché altre persone i pues rispuindi “No, ir o soi
lat a PESCJA gjambars a Maran” o “No, ir o soi lat a mangia FRICO a Maran”. Ta chestis dés

rispuestis pussibilis, lis peraulis PESCJA e FRICO a son focalizadis, parcé che a corezin un
toc di informazion che al jere contigniit te domande.

Par focaliza un clement, a esistin strategjiis diferents (Vicario, 2005, p. 65; Beninca,
2007, p. 126-128; Tavano e Collavini, 2007, 171-172). Une di chestis e je midiant de
intonazion: la peraule focalizade e ven distacade cuntun moviment di FO. Par esempli, te frase
de figure 5.10 cui che al fevele al focalize la peraule VERDURA parce che al viill savé se
intune buteghe (che tant lui che cui che lu scolte le cognossin) a vendin verdure e no altris
robis. Te figure si viot che la peraule focalizade VERDURA e a |’acent tonal plui alt de frase.

Cun di plui, dut il toc di frase dopo dal element focalizat al ven pronunciat pratichementri
cence moviments di FO.

Fig. 5.10. Spetrogram, curve di FO (in blu) e anotazion prosodiche de domande “Vendino
VERDURA ta ché butega dongja cjasa 16? " pronunciade di une persone che e fevele cjargnel

(Negrons).

5.2.6. Funzion pragmatiche

Une frase e pues vé significats pragmatics diferents, come par esempli dd une
informazion, fi une domande, da un ordin, clama cualchidun, etc. Une funzion une vore
impuartant de intonazion e je propit ché di trasmeti informazion sul valoér pragmatic di une
frase. Cheste informazion e je contignude soredut te configurazion nuclear. Te tabele 5.4 si
presentin lis configurazions nuclears plui impuartantis che a son stadis documentadis par
furlan fin cumo (Roseano et al., 2015; Prieto e Roseano 2021; Roseano e Finco, 2021;
Roseano e Rodriquez, 2022). Di ogni configurazion nucledr si da une rapresentazion
schematiche de curve di FO, une trascrizion cul sisteme Fri_ToBI, e une liste di sortis di frasis
la che si le dopre (par une spiegazion des funzions pragmatichis di ogni sorte di frase, che si
viodi il cjapitul 29).

Domandis polars informativis, domandis polars di
L* H% conferme, domandis parzials reclamatoriis, elements
no finai di une enumerazion declarative.

\ Declarativis cun focus larc, ordins, domandis parzials
HAL* L% 1mperat1.v15, element Afmifll di une enumerazion
declarative, element final di une domande disiuntive.

Declarativis epistemichementri no neutris, domandis
H*+L L% parzials informativis.

)I

/ Domandis parzials di sorprese.
/ L+H* H%
| Declarativis cun focus stret contrastif, esclamativis,
& domandis polars informativis, domandis polars di
0 L+H* L% porars : P
. conferme, richiestis.
Domandis eco.
/ L+H* L%
Vocatifs.
/ — L+H* 1H%

Vocatifs insistents/imperatifs.
/ \ L+H* HL%

Diviersis sortis di frasis (facilmentri cu la funzion di

/ \/ [+H* LH% | Zontd une conotazion fatiche).

Tab. 5.4. Configurazions nucledrs documentadis par furlan cul l6r significdt pragmatic.

5.2.6.1. Esemplis des intonazions des sortis di frasis plui impuartants

Ta cheste sezion o proponin esemplis des intonazion plui comunis di diviersis frasis cun
funzions pragmatichis diferents, fasint stat su lis oparis 1a che si descrif la pragmatiche de
intonazion dal furlan (in particolar Roseano et al., 2015; Prieto e Roseano 2021; Roseano ¢
Finco, 2021; Roseano e Rodriquez, 2022). Se si viil scoltd 1 audios di buine part di chescj
esemplis di intonazions, si pues fa riferiment al Inferactive Atlas of Romance Intonation
(Prieto et al., 2010-2014).

Lis frasis declarativis di focus larc, come che si viét te figure 5.11, par solit a an un
acent prenuclear L*+H e une configurazion nuclear H+L* L%.

Fig. 5.11. Spetrogram, curve di FO (in blu) e anotazion prosodiche de declarative cun focus
larc “4 beveva la limonada” pronunciade di une persone che e fevele cjargnel (Negrons).

Lis frasis declarativis cun focus contrastif a son caraterizadis di un acent nuclear L+H*
e di un ton di frontiere final L%, come che si viot te figure 5.12. Cheste figure e je util ancje
par capi la diference tra un acent L+H* e un acent L+jH*. Se si comparin la figure 5.12 e la
figure 5.18, che a contegnin frasis pronunciadis de stesse persone, si pues viodi la diference
tra I’acent assendent alt (de figure 5.12) e ’acent extra-alt (de figure 5.18).

200

150+

FO (Hz)

1004

no

dif

No!

undis!

4

4

Fig. 5.12. Spetrogram, curve di FO (in blu) e anotazion prosodiche de declarative cun focus
stret contrastif “As undis!” pronunciade di une persone che e fevele cjargnel (Negrons).

Lis frasis declarativis epistemicamentri no neutris (tant a di chés che a palesin che cui
che al fevele al ¢ une vore o une vore poc siglr di ce che al dis) par solit a an une
configurazion nuclear H*+L L%, come che si viot te figure 5.13.

Fig. 5.13. Spetrogram, curve di FO (in blu) e anotazion prosodiche de declarative
epistemicamentri no neutre “Ma... No... Forsi no gji plasevin” pronunciade di une persone
che e fevele furlan lisuntin (San Luring).

Lis frasis esclamativis, come che si vidt tal esempli de figure 5.14, a an come
carateristiche intonative principal ché di vé une configurazion nucelar L+H* L%.

300
2501
z
2 200
150+
| | |
e ‘bo 10 ‘dour da po ‘len ta
Ce bon odour da polenta!
1 1 4

Fig. 5.14. Spetrogram, curve di FO (in blu) e anotazion prosodiche de esclamazion “Ce bon
odour da polenta!™ pronunciade di une persone che e fevele furlan ocidentdl (Tesis).

Lis enumerazions declarativis, come che si a viodat prime te figure 5.9, a an une
configurazion L* H- a la fin di ogni ip no final, e une configurazion H+L* L% te ip final.

Lis domandis polars a puedin vé plui di une configurazion nuclear, in funzion ancje di
diviers fators. Si a scrupuladt che lis domandis cuntun nivel plui alt di formalitat/creance a
vedin une configurazion nuclear L* H% (figure 5.15); la configurazion L+H* L% (figure
5.16), invezit, si le dopre o ben intune situazion mancul formal o ben cuant che cui che al
fevele si spiete une cierte rispueste (tant a di che la domande e a une conotazion
confermatorie); la configurazion L+H* LH% (figure 5.17), che si le cjate ancje in frasis di
altris fatis, e varés une funzion fatiche (ven a stai di fa capi che cui che al fevele al sta vierzint
o tignint viert un canal di comunicazion cul interlocutor).

Fig. 5.15. Spetrogram, curve di FO (in blu) e anotazion prosodiche de domande poldar “Teiso
marmelada?” pronunciade di une persone che e fevele cjargnel (Negrons).

Fig. 5.16. Spetrogram, curve di FO (in blu) e anotazion prosodiche de domande poldar “I veisu
marmelada?” pronunciade di une persone che e fevele furlan ocidentdl (Gleris).

Fig. 5.17. Spetrogram, curve di FO (in blu) e anotazion prosodiche de domande poldr “Viistu
ch’a jo vadi?” pronunciade di une persone che e fevele furlan setentriondl (Mueg) (audio

tirdt fiir di Kattenbusch, 1998-2018).

La carateristiche intonative plui impuartante des domandis eco (che a son chés
domandis che a ripentin alc che al € apene stat dit, par sclari se si lu a capit ben), come che si
vibt te figure 5.18, e je che a an une configurazion nuclear L+;H* L%. Si rimande ae figure
5.12 par confronta 1’acent L+;H* cul acent L+H*.

Fig. 5.18. Spetrogram, curve di FO (in blu) e anotazion prosodiche de domande eco “As
undis?” pronunciade di une persone che e fevele cjargnel (Negrons).

Lis domandis parzials informativis (che a son chés domandis parzials che a an dome la
funzion di domanda une informazion) a an une configurazion nuclear H*+L L%, come che si
viot te figure 5.19.

Fig. 5.19. Spetrogram, curve di FO (in blu) e anotazion prosodiche de domande parzidl
informative “Cuant rivino? " pronunciade di une persone che e fevele cjargnel (Negrons).

Intes domandis parzials che a palesin sorprese, invezit, la intonazion e je caraterizade di
une configurazion nuclear L+H* H% (figure 5.20).

Fig. 5.20. Spetrogram, curve di FO (in blu) e anotazion prosodiche de domande parzial di
sorprese “Cun cui si maridial Ivan?” pronunciade di une persone che e fevele furlan central

(Colorét di Montalban).

Une domande parzidl imperative o inrabiade e je caraterizade pe presince de
configurazion nuclear H+L* L% (v. figure 5.21).

Fig. 5.21. Spetrogram, curve di FO (in blu) e anotazion prosodiche de domande parzidl
imperative “Cuant mi lu comeditu?” pronunciade di une persone che e fevele furlan central

(Remanzds).

Lis domandis parzials reclamatoriis a son chés domandis parzils che une persone e fas
cuant che 1 somee che e vares di savé za la rispueste, che perod no se vise. Chestis frasis, dal
pont di viste intonatif, a finissin cuntune configurazion L* H%, come che si vidt te figure

5.22.

Fig. 5.22. Spetrogram, curve di FO (in blu) e anotazion prosodiche de domande parzidl
reclamatorie “Ce mi vevistu det ch’a si clamava?” pronunciade di une persone che e fevele

cjargnel (Negrons).

I ordins a son caraterizats, come che si pues vidi tal esempli de figure 5.23, di une
configurazion nuclear H+L* L%.

Fig. 5.23. Spetrogram, curve di FO (in blu) e anotazion prosodiche dal ordin “Marina, ven ca
dongje, no sta slontandti!” pronunciade di une persone che e fevele furlan central
(Remanzds).

Cuant che une persone, invezit di da un ordin diret, e fas une richieste, la intonazion e je
diferente di ché dai ordins. La prime diference e je che la configurazion nuclear e je L+H*
L% (figure 5.24). Cun di plui, par solit la frase si pronuncie cuntun ton di vos plui bas e cun
vOs rote (par inglés, creaky voice). Dispes si doprin ancje particulis modals e interiezions (dai,
su, mo) como strategjie di atenuazion pragmatiche.

Fig. 5.24. Spetrogram, curve di F0 (in blu) e anotazion prosodiche de richieste “Dai, dai,
vignis al cine, mo, su, i sai ch’i podeis vigni, dai!” pronunciade di une persone che e fevele

furlan ocidental (Gleris).

I vocatifs a an dos intonazion principals. La prime e je caraterizade di une configurazion
nuclear L+H* !H%. Come che si vidt tal prin vocatif (“Madalena!”) de figure 5.25, se il non
al & parossiton cheste configurazion e cjape la forme di une cressite di FO te silabe toniche e di
un ton mezan sostignit su la ultime silabe, che e je slungjade. Se il non al e proparossiton
(come “Elina!™), tra I’acent tonal L+H* e il ton mezan de ultime silabe s1 manten un ton alt.

La seconde intonazion dai vocatifs, che e a une conotazion plui imperative o inrabiade,
e a un ton di frontiere final HL% (ﬁgure S. 26)

Fig. 5.25. Spetrogram, curve di FO (in blu) e anotazion prosodiche dai vocatifs “Madalena!”
e “Elina!” pronuncidts di une persone che e fevele cjargnel (Negrons).

Fig. 5.26. Spetrogram, curve di FO (in blu) e anotazion prosodiche dal vocatif “Barbara!”
pronuncidt di une persone che e fevele cjargnel (Cludini).

5.2.7. Procés di aliniament dai tons cui segments

Come che si a dit prin (v. § 5.2.1), 1 segments e 1 autosegments, che a son su doi plans
indipendents, a an di associasi par che 1 tons si puedin realiza. In cundizions i1deéals (ven a stai
cuant che a son avonde segments), chest proces nol a consecuencis rilevants, tal sens che ogni
bersai tonal si realize la che si spietisi che si realizi. Dut cés, ogni tant al sucét che a son
masse pOcs segments (o, par jessl precis, masse pocjis moris sonoris) in comparazion cul
numar di tons che si an di realiza.® Cheste situazion, che si pues clama di ingrumament tonal
(par inglés, tonal crowding), si le pues cjata cuant che une /P e finis cuntune peraule ossitone.

In cas di ingrumament tonal, par furlan si puedin osserva tré procés che a alterin la
associazion normal tra tons e segments: concjament tonal (par inglés fonal truncation),
ritrazion tonal (par inglés, ronal retraction) o, plui di rar, slungjament di une vocal (par inglés,
vowel lengthening).

Il ¢oncjament tonal al consist tal no realiza un dai tons, par solit ’ultin (val a di il ton di
frontiere). Te figure 5.27 si viodin cuatri domandis eco cun configurazion L+;H* L%. Tes
primis dos domandis, ducj 1 tons de configurazion nucelar si realizin, parceé che a son avonde
moris sonoris par faju sta dentri ducj (tal cas de prime domande e je une vocal final toniche
bimoraiche, e tal cds de seconde domande e je une secuence fate di une vocal toniche
monomoraiche e di une consonant sonorant). Tal cas de tierce domande, invezit, la peraule e
finis cuntune more vocaliche e une more consonantiche sorde; stant che il ton L% che s1
associe cu la consonant sorde no si realize fonetichementri, si lu segne tra parentesis te
trascrizion. Une situazion simile si le a cuant che une peraule e finis cuntune vocal curte
toniche, come tal cas de cuarte domande. In chest cas il ton L% nol si realize parcé che nol
pues associasi cun nissune more, par colpe dal fat che la more vocaliche de silabe toniche e a
za doi bersais tonai e duncje e je rivade al massim de capience tonal.

% In gjenar, une more e pues puarta al massim doi bersais tonai.

Fig. 5.27. Spetrogram, curve di FO (in blu) e anotazion prosodiche di cuatri domandis eco
pronunziadis di une persone che e fevele cjargnel (Negrons).

La ritrazion tonal e consist tal movi indatir (ven a stai viers campe) un dai tons par fai
puest a un altri ton. Te figure 5.28 si viodin tré elements no finai di une enumerazion
declarative, che a an une configurazion L* H-. Tal prin cas ducj 1 tons si realizin 1a che si
spietisi: il ton L* al ¢ a la fin de silabe toniche e il ton H- al ¢ a la fin de /P. Tal secont cas e
tal tier¢ e je ritrazion tonal. Te seconde peraule, che e je ossitone e e finis cuntune vocal
toniche furte seguide di une nasil, i1l ton L*, invezit di realizasi a la fine de silabe toniche (la
che al ¢ 1l ton di frontiere H-), si realize ae fin dal nucli de stesse silabe. Tal tier¢ cas, po, stant
che la peraule e finis cuntune vocal toniche curte, il bersai tonal tonal L* nol si realize ae fin
de silabe toniche ma, par lassai chel puest al ton di frontiere, si miif indatr fin al principi de
silabe toniche.

Fig. 5.28. Spetrogram, curve di FO (in blu) e anotazion prosodiche (cu la indicazion, la che al

covente, ancje dai limits dai segments) di cuatri elements no findi di une enumerazion
declarative pronuncidts di une persone che e fevele cjargnel (Negrons).

Il slungjament vocalic par solit al ven sghindat, par evita di pierdi contrascj fonologjics
di durade vocaliche (Roseano e Fernandez Planas, 2018). Si lu cjate dome tai vocatifs. Par
esempli, la figure 5.29 e conten tré vocatifs realizats cu la configurazion nuclear L+H* 'H%.
Tai prins doi cas, la configurazion si realize cence che la vocal toniche si slungji. Tal tier¢ cas,
invezit, stant che la vocal toniche e je I'ultin element de IP, si a un slungjament une vore

evident, che al covente par vé material sonor suficient par podé realiza sedi I’acent tonal che il
ton di frontiere final mezan sostignfit.

Fig. 5.28. Spetrogram, curve di FO (in blu) e anotazion prosodiche (cu la indicazion, la che al
covente, ancje dai limits dai segments) di tré vocatifs pronuncidts di une persone che e fevele
cjargnel (Comelians).

